З А П И С Н И К



	Од 21-ва Седница на Советот на Општината Битола одржана на 27.12.2022 година.
	Седницата се одржа во големата сала за седници на Советот на Општина Битола и 
почна со работа во 10,30 часот.
	На седницата присуствуваа 31 член на Советот:Габриела Илиевска-Претседател на Советот,Бојан Бојкоски,Ѓорѓи Ѓорѓиевски,Марица Тодоровска,Ненси Лозанче,Марко Јосифовски,Анета Ѓоргиевска,Марта Ѓоргиевска,Михајло Вангелов,Лидија Павловска, Сашо Никовски,Зоран Петковски,Златко Лозановски,Жанета Ангелевска,Методија Илиевски,Жаклина Наумовска,Александар Димовски,Јадранка Павловска,Елизабета Тодоровска,Борче Корлевски,Петар Николовски,Мирјана Захариевска Ралевска,Елена Кромидаровска Маховска,Кире Климески,Иван Чулакоски,Алмир Адемоски,Горан Велевски,Гаврил Трајковски,Кети Неделковска,Мерита Исмајловска и Анастасија Трајковска.
	Конфликт на интереси по точките од дневниот ред имаа неколку советници.
	На седницата присуствуваа представници од општинската администрација на 
Општината Битола, гости и средствата за информирање.
	Записникот од 15-тата Седница беше ставен на гласање и едногласно усвоен (27ЗА).
	Претседателката Габриела Илиевска го прочита дневниот ред со 51 точка кој 
беше доставен до советниците.
За работа на седницата беше предложен и едногласно (29ЗА) прифатен следниот
	
Д Н Е В Е Н    Р Е Д
	
1. Финансиски план за работа на ЈП „Комуналец“ за 2023 година.
2. Финансиска програма за одржување на јавната чистота на јавните
површини на територија наОпштината Битола за 2023 година
3. Финансиска програма за одржување на јавните зелени површини на
територија  наОпштината Битола за 2023 година
4. Оперативна програма за 1.поправка и одржување на улично осветлување 
(тековно одржување – замена на живините, натриумовите и флуорецентните светилки со лед светилки заради поголема енергетска ефикаснсот на целиот систем за улично осветлување) на подрачјето на Општина Битола рурални средини за 2023 година, 2.осветлување на пешачки премини, 3.осветлување на реконструирани улици во Општина Битола и 4.поставување на РТ до ТС на Булевар 1-ви Мај и ул.Васко Каранѓелевски.
5. Оперативна програма за поправка и одржување на улично осветлување
на подрачјето на Општина Битола, рурални средини од реоните Бистрица, Цапари и Кукуречани за 2023 година.
6. Оперативна програма за поправка и одржување на улично осветлување
на подрачјето на Општина Битола за град Битола за 2023 година.
7. Годишен план  и Програма за работа на KЈП „Нискоградба“ за 2023
година. 
8. План за работа на ЈП „Пазари“ за 2022 година. 
9. План за работа (Програма за работа и развој) на ЈКП „Водовод“ во 2023 година.
10. План за работа на ЈПСИЗ „Жабени“ во 2023 година.
11. Финансиски план и програма за работата на ЈП за урбанистичко
планирање, проектирање и инженеринг – Битола за 2023 година.
12. Програма за работа за 2023 година за ЈППЈЛП Битола. 
13. План за работа на Меѓуопштинско Јавно претпријатие ПЕЛАЛИНК Битола за 
2023 година.
14. Годишна програма за работа за 2023 година на ЈОУ Културен информативен 
центар Битола.
15. Годишна програма за работа на ОЈУ Зоолошка Градина Битола за 2023 година.
16. Годишна програма за работа на ЈОУ Дом за стари лица „Сју Рајдер“
Битола за 2023 година.
17. Финансиски план на ЈОУ Дом за стари лица „Сју Рајдер“Битола за 
2023 година.
18. Програма за уредување на градежното земјиште на подрачјето на 
Општината Битола за 2023 година.
19. Програма за користење и одржување на јавното осветлување на подрачјето 
на Општина Битола за 2023 година.
20. Програма за одржување на комунални објекти и инсталации, локална 
патна мрежа и улици во Општина Битола за 2023 година.
21. Програма за измени на Програмата за Развојни планови на Општина 
Битола за периодот од 2023 до 2025 година.
22. Елаборат за проценка на штета од земјотрес во Општина Битола на ден 
09.01.2022 година.
23. Програма за субвенционирање на јавните комунални претпријатија за 2023 
година.
24. Програма за економски развој на Општина Битола за 2023 година.
25. Програма за туризам на Општина Битола за 2023 година.
26. Програма за образование во Општина Битола за 2023 година.
27. Програма за социјална заштита во Општина Битола за 2023 година.
28. Програма за еднакви можности во Општина Битола за 2023 година.
29. Програма за активностите во областа на спортот и младите во 
Општина Битола за 2023 година.
30. Програма за култура во Општина Битола за 2023 година.
31. Програма за работа во областа на располагањето со градежното земјиште 
во сопственост на Република Северна Македонија на подрачјето на Општина Битола за 2023 година.
32. Извештај за реализација на Програмата за работа во областа на 
располагањето со градежното земјиште во сопственост на Република Северна Македонија на подрачјето на Општина Битола за периодот од 01.01.2022 до 31.12.2022 година.
33. Програма за Животна средина во Општина Битола за 2023 година.
34. Програма за финансирање на изработка на Урбанистички планови на 
подрачјето на Општина Битола за 2023 година.
35. Оперативен план и Предлог  Програма за спроведување на системска 
дератизација на каналски систем, јавна депонија Мегленци, дивите депонии и ѓубришта на територија на Општина Битола за 2023 година. 
36. Оперативен план и Предлог  Програма за контрола и уништување на 
комарците на територијата на Општина Битола 2023 година.
37. Одлука за донесување на УП за село Нижеполе – Општина Битола.
38. Одлука за давање на трајно користење без надоместок на простории на 
Јавното претпријатие за изградба и одржување на јавен простор за паркирање и уредување и организирње на јавен превоз на патници во Општина Битола.
39. Одлука за одредување на просечна цена за утврдување на пазарната 
вредност на градежното земјиште за календарска 2023 година утврдена врз основа на извршените купопродажби во претходната година на подрачјето на Општината Битола по Катастарски Општини. 
40. Одлука за одредување на просечна цена за утврдување на пазарната 
вредност на земјоделско земјиште, шумите и пасиштата за календарска 2023 година утврдена врз основа на извршените купопродажби во претходната година на подрачјето на Општина Битола по Катастарски Општини.
41. Одлука за кофинансирање на проект “Подобра социјална инклузија преку 
изградба на инфраструктура за млади, спорт и рекреација во руралните и урбаните средини во Пелагонискиот регион“.
42. Одлука за донесување на Урбанистички проект со план за парцелација за 
градежна парцела 5.2 и градежна парцела 5.4 (дел од КП бр.1639/1, КП бр.1639/2 и КП бр.1639/4 КО Битола 4) согласно ДУП за Ушици Блок 5 Битола (Одлука Бр.07-3787/20 од 29.12.2008 година) со намена комерцијални деловни намени, Општина Битола.
43. Одлука за продолжување на воспоставената меѓуопштинска соработа 
помеѓу Општина Битола и Општина Новаци. 
44. Одлука за продолжување на воспоставената меѓуопштинска соработа 
помеѓу Општина Битола и Општина Могила. 
45. Одлука за измена и дополнување на Одлуката за утврдување на цени на 
услуги и надоместоци на јавните паркиралишта во Општина Битола (ЈППЈЛП Битола).
46. Годишен план за вработување во ЈОУДГ „Естреја Овадија Мара“Битола за 
2023 година.
47. Решение за уврдување на надоместок за членовите на Комисијата за 
урбанизам. 
48. Решение за давање согласност на Одлуката за измена и дополнување на 
Статутот на ЈКП „Водовод“Битола.
49. Решение за давање согласност на Статутот на Приватната установа за вон 
семејна социјална заштита на стари лица Св.Спас с.Кравари Битола (пречистен текст).
50. Решение за формирање Комисија за изработка на Програмата за работа 
на Советот на општината Битола за 2023 година.
51. Решение за именување на членови во Локалниот Совет за волонтерство на 
Општина Битола.	


Претседателката предложи заедничко разгледување од точка број 1 до 17 точка од дневниот ред за ЈП-ја и даде 5 минути пауза за да се повикаат Директорите на ЈП-ја и истите да бидат присутни со исклучок на Директорката од ЗОО која од оправдани причини ќе биде отсутна и Директорот на ПЕЛАЛИНК кој е веќе присутен на друг настан.
					

1.
Бојан Бојкоски рече,Комисијата за јавни и комунални дејности по разгледувањето на материјалот по точките 1,2,3,4,5,6,7,8,9,10,11,12,13,18,19,20,21 и 22 од дневниот ред,по дискусиите по точките 11,12,13,20,21 и 22 гласале со 3 гласови ЗА и 1 Воздржан,по точките 1,2,3,5,6,19 гласале со 2 гласови ЗА,1 Воздржан и 1 Против,по точката 4 гласале со 2 гласови ЗА и 2 Воздржани,по точките 7,18 гласале со 3 гласови ЗА и 1 Против,по точката 8 гласале со 2 гласови ЗА и 2 Воздржани,по точката 9 гласале со 1 глас ЗА,1 Воздржан и 1 Против и по точката 10 гласале со 2 гласови ЗА и 1 Воздржан.
Марица Тодоровска рече,Комисијата за Финансии и Буџет по разгледувањето на материјалот по точките 23,38,39,40,41,45 и 46 од дневниот ред,по дискусиите по точката 23 гласале со 3 гласови ЗА и 2 Против,по точките 38 и 41 гласале со 4 гласови ЗА,по точките 39 и 40 гласале со 5 гласови ЗА,по точката 45 гласале со 3 гласови ЗА и 1 Против и по точката 46 гласале со 1 глас ЗА и 2 Воздржани.Тодоровска рече,во однос на точката 23 од дневниот ред беше даден Предлог Амандман да се изврши измена на Програмата за субвенционирање на Јавните комунални претпријатија за 2023 год. и сумата предвидена од 900 илјади ден. за субвенционирање на ЈП СИЗ Жабени да се подели по 450 илјади ден. за ЈП Жабени Битола и 450 илјади ден. за КЈП Нискоградба Битола за купување на машини за одзатнување на шахти,Предлогот беше гласан со 3 гласови ЗА.
Комисијата за јавни дејности по разгледувањето на материјалот по точките 14,15,16,17,25,26,27 и 30 од дневниот ред,по дискусиите по точките 14 и 30 гласале со 2 гласови ЗА и 1 Против,по точките 15,26 и 27 гласале со 3 гласови ЗА,по точките 16 и 17 гласале со 2 гласови ЗА и 1 Воздржан и по точката 25 гласале со 1 глас ЗА,1 Воздржан и 1 Против.
Зоран Петковски во однос на Плановите и Програмите за работа го спомна ЈП Паркинзи и предвидените инфраструктурни проекти како проширувањето на паркинг местата во Централното градско подрачје со цел растеретување на сообраќајот и предвидувањето на паркинг од затворен тип со околу 100 паркинг места и уреден простор.Го спомна и паркингот од отворен тип при ул.Цане Василев каде се предвидени околу 40 паркинг места,исто така го спомна и проектот за асфалтирање на паркингот кај Спортската Сала кој смета дека истиот е најесенцијален што ЈП Паркинзи го планира за тековната 2023 год.Во однос на проектот рече,истиот е изработен и предвидени се нови рампи во вредност од 1.500.000 ден.(25 илјади Евра),водоводна и одводна канализација и инсталација за улично осветлување,поставување на канделабри и хултикултурно уредување.Исто така го спомна и проектот за паркингот кај Декорпот каде се очекува проект во 2023 год. во првата половина,за во втората половина да започне со градежни активности,истиот ќе биде од отворен тип и предвидени се околу 100 паркинг места. Истакна дека ЈП Паркинзи со помош на Општина Битола планира набавување на нова машина за блежење на надолжни линии и пешачки премини која изнесува околу 2.5 милиони ден.(40 илјади Евра).И според информации добиени од претпријатието истото ги надминало очекуваните приходи.
Петар Николовски во однос на ЈП Комуналец праша Како истото не доставило до Советот на Општина Битола Иницијатива за рентабилност,како не предложило мерка за поскапување,субвенција или дополнителни дејности со цел на крај да планира профит.Николовски според доставената Програмата очекува загуба од околу 200 илјади Евра.Во делот на ЈП Паркинзи и нивната доставена програма рече,има предлог за дополнителни карти односно намалување на паркингот во Централното градско подрачје.Истакна дека на Комисија кога се дискутирало истакнале дека со овај предлог пред се му се излегува во пресрет на граѓаните за да плаќаат поевтини карти,Николовски истакна дека тоа може да се изведе во зоните B и C кои не се во строгиот центар,но не и за во истиот бидејќи како Општина која сака да биде еколошка да стимулира паркирање на тоа место.
Претседателката даде пауза 10 минути
Претседателката Габриела Илиевска истакна дека ќе се дискутира точка по точка, од точка број 1 до точка 6 од дневниот ред.
Ѓорѓи Ѓорѓиевски побара пауза 5 минути за координација

Ѓорѓи Ѓорѓиевски во однос на работата на ЈП Комуналец за 2022 год.смета дека сегашната Директорка и вработените навремено ја извршувале својата работа (депонија,чистење на паркови,улици и тн.) без притоа да поскапи нивната цена.Ја спомна планираната загуба од 13.5 милиони ден. и потсети на кредитот (20 милиони ден.)од претходниот Директор на СДСМ.Исто така рече,ЈП Комуналец нема можност да направи позајмување од било која банка бидејќи целиот имот е ставен под хипотека.Од вкупните приходи на ЈП 56% се приходи за плати,22% од приходите се трошоци за гориво и електрична енергија што значи дека околу 78% од вкупните приходи на претпријатието се за овие две категории.Исто така го спомна бројот на вработени од 297 во 2021 год. кој и го спореди со сегашниот број од 275 вработени за кои смета дека помалиот број на вработени е слика на домаќинското работење и менаџирање со човечките ресури во рамките на можностите на ЈП.Во однос на предвидените инвестиции на ЈП Комуналец за 2023 год. ги спомна 3-те нови специјални возила  за отпад во висина од 30 милиони ден, 100 нови пластични и 70 нови метални континиери,230 корпи за отпадоци,урбана опрема (клупи,жардињери и детски реквизити),планирани 6 нови мали паркчиња,објект на ул.Михајло Андоновски и тн.Ѓорѓиевска во однос на зголемувањето на цената за услугите смета дека со тоа ќе се подобри финансирањето на ЈП.
Елизабета Тодоровска истакна дека на Комисијата за јавни и комунални дејности се дискутирало за програмата на ЈП Комуналец и финансискиот план кој бил изработен за остварување на програмата за 2023 год.Тодоровска рече,од објаснувањето на финансискиот план од страна на вработените добивме информација дека планираат финансискиот резултат да биде со загуба од околу 13 милиони ден.Ги спомна и инвестициите кои се предвидени за кои смета дека истите со оваа финансиска загуба нема да можат да се остварат.Во делот на отпадот и руралните средини ги спомна и ново создадените депонии во Националниот Парк Пелистер и с.Маловиште каде отпадот се врши многу ретко.Го спомна и одржувањето на Буковските гробишта и побара доколку има незадоволни граѓаните на истите да не му се наплаќа.
Лидија Павловска во однос на ЈП Комуналец кое за 2023 год.планира да собери околу 234 милиони ден.приход од своето работење.Најголемиот дел од 46% се остваруваат во секторот комунална хигиена,секторот јавно зеленило во програмата за одржување на јавните зелени површини (586 илјади м2) од кои околу 144 м2 се зелена површина за паркови односно 145 објекти.Ги спомна и планираните средства за одржување на овие јавни објекти планирани средства на одржување се во износ од над 49 милиони ден.,за одржување на јавната чистота на територијата на Општина Битола со континуиран процес (метење,машинско метење,собирање отпадоци и тн.) се средства од над 45 милиони ден.Павловска смета дека предвидените трошоци за финансикиот план кои се со загуба се резултат на зголемените цени на електричната енергија и др.
Борче Корлевски побара одговор на неговото прашање од Ѓорѓиевски Како претходно со плус 6 милиони ден. ќе се издаде плата,а како сега со минус 15 милиони ден.?!Корлевски смета дека вработувањата не се преоптоварување во финансискиот дел на ЈП и истакна дека претпријатието доби и нова дејност(осветлување).За земениот кредит истакна дека истиот бил симбиоза кредит-пари од ЕУ каде учествувало ЈП Комуналец и додека се префрлат парите на сметката се зел кредит и тие пари не биле употребени за потоа да се купат 3 камиони.Наместо да разговараме за планови за инвестиции во 2023 год. Корлевски рече,ние разговараме за ЈП кое ќе оди во загуба и оваа и наредната година и потсети дека и претходно пред 12 години се случувало истото.Истакна дека ЈП Комуналец наплаќа за своите услуги и истите се пари на граѓаните,а како тие ќе се менаџираат тоа е сосема друго.Ги запраша граѓаните Дали се задоволни од работата на ЈП Комуналец?! И Дали со планот кој се планира ќе биде почисто,по уредено,зголемен капацитет на ЈП и тн?!Во делот на субвенционирање и поддршка на некои ЈП-јаистакна дека се избрза со договорите за зголемување на платите бидејќи истите се на работ на рентабилност.Корлевски смета дека Програмата на ЈП Комуналец не треба да биде изгласана,за подоцна да најде начин како во 2023 год. да биде рентабилна и истото позитивно да работи.
Ѓорѓи Ѓорѓиевски истакна дека во месец декември во 2017 год. имало 264 вработени а во декември 2021 год. 294 вработени.Во4 годишниот период се вработени 94 партиски кадри на СДСМ во ЈП Комуналец и смета дека истото беше превработено.Претпријатието моментално има 275 вработени помалку 22 вработени од пред една година,и смета дека и со оваа бројка претпријатието ќе се менаџира.Истакна дека нема зголемување на цената приходот останува ист.
Борче Корлевски истакна дека со истата цена на услугите се купија 3 камиони, трактор,бопкет,метларки и др.Напомена дека платата во претходниот мандат беше 3 пати зголемена.Праша Кога планираат да купат нови возила?!
Жаклина Наумовска смета дека Градот не е чист и  потсети на дискусијата на сегашниот Градоначалникот Тони Коњановски,а тогашен советник во 2018 год.и го цитираше:квалитетот на амбиенталниот воздух и мерните станици кои кажуваат катастофална состојба и смета дека работата на ЈП Комуналец е значајна во санирање на дел од состојбите (од согорување на пепелта,сообраќај,миење на улици и сл.),од податоците кои се кажани и од контактите со граѓаните состојбата во изминатата година говори за реалноста која е мрачна и црна за Градот.И сега како од позиција на Градоначалник ќе му поставам прашање Дали контактира со граѓаните?!Дали ја гледа реалната слика на Битола?!Што направи во овие година дена како Градоначалник да ја поправи мрачната и црната слика на Градот?!Дали се има запрашано што се случува со ЈП Комуналец?!Потсети и на зборовите на сегашната Претседателка на Советот-Како треба да се слушаат предлозите и Директорите на ЈП-ја и праша Дали сега вие како Власт стоите на истиот став или ви беше само купување на дневно политички поени?!Наумовска смета дека ЈП-ја не се водат со инстант решенија.
Иван Чулакоски во дискусијата истакна дека ништо ново и креативно немало во изминатата година од страна на ЈП Комуналец.Се сложи дека цената не е поскапена во ЈП Комуналец меѓутоа смета дека со превземањето на функцијата на Директор во што фирма влегува.Потсети дека претпријатието е во загуба и потсети на кредитот кој беше земен од претходниот Директор.Рече на Комисија разговаравме за цената која изнесува 2,9 ден. на м2 и доколку се покачи цената за 60 ден. од домакинство смета дека со тоа би можело да се одвојат 3/4 нови камиони годишно.Исто така потсети на посетата на Директорката на ЈП Комуналец заедно со Илиевска и Адемоски и предлозите кои му беа дадени доколку ги прифатеше смета дека претпријатието немаше да има проблем.Смета дека треба да се направи нова програма за ЈП Комуналец за набавка на нови камиони и нешто кое ќе ја смени хигиената во Градот.
Ѓорѓи Ѓорѓиевски во делот на цената и инстант решенија за ЈП Комуналец мислев решение ако Општината или ЈП земе кредит или финансиска помош,бидејќи уште едно поскапување граѓаните нема да издржат.
Борче Корлевски во делот на вработувањата истакна дека граѓаните не треба да се делат партиски дека сите се Битолчани.Општината Битола има 5 милиони Евра со што може да биде купено било какво возило.
Габриела Илиевска потсети на периодот кога Советничката група на Поинаку  го чистеше Градот со поставување на канти,собирање на ѓубре и потсети на обвинувањата дека правеле хаос во Градот.Истакна дека Градот не е чист,сменато е тоа што кога Поинаку ќе алармира за некој проблем во Градот истиот се решава,а порано тоа не се случување.Исто така потсети на понудата за соработка но истакна дека нема никаква финансиска анализа.Испрати повик до сите советници и сите советнички групи да се превземе нешто околу чистотата во Градот.Истакна дека за иднината на претпријатијата треба да се грижат Директорите,а ние како Советници можеме да му дадеме само поддршка. 
Жаклина Наумовска истакна дека и претходниот Директор направил политички ризик со земање на кредит.Смета дека треба политички ризик и револуционерни решенија.Исто така потсети на говорот на претходната Советничка Олга Лозановска – До кога граѓаните на Општина Битола ќе плаќаат такси за работи кои не се реализирани од страна на ЈП Комуналец (тоа се однесувало за чистење на Паркот кај Ушици),а тоа говори за неработењето на ЈП Комуналец.И постави прашање-Дали пратеничката Лозановска или Советниците го имаат видено паркот кај Ушици?!
Ѓорѓи Ѓорѓиевски се согласи со Претседателката на Совет Габриела Илиевска за чистотата во Градот,во контекст на политичкиот ризик кои беше спомнат од колешката Наумовска рече,сметам дека со парите на граѓаните не треба да се земе политички ризик и истакна дека таков ризик нема да превземат.Ѓорѓиевски предложи кратка пауза,и кратка видео презентација за  сработеното на ЈП Комуналец.
Жаклина Наумовска истакна дека не треба презентација бидејќи очигледно е дека Градот не е чист,исто така истакна дека ЈП Комуналец има обврска да чисти бидејќи за истото граѓаните плаќаат.
Мирјана Захариевска Ралевска во дискусијата започна со комуналната хигиена и во руралните средини за кои конкретно не било наведено во програмата.Праша Дали во руралните средини се планира организирано подигање на отпад,потсети на тоа дека немаше одговор како ќе се стигни до реализација на планот за купување на нови камиони.Захариевска Ралевска истакна дека во иднина Директорката на ЈП Комуналец треба да има визија како претпријатието да постигни позитивен биланс и да предложи планови како до нови инвестиции.Во делот на инвестициите побара конкретно што точно ќе биде набавено бидејќи не е посочено во програмата.И на крај го праша колегата Чулакоски со тоа што ја поддржаа Директорката дали не чувствува никаква политичка одговорност?! 
Иван Чулакоски му реплицираше на колешката Захариевска Ралевска за тоа кој назначува Директори на ЈП-ја.И посочи дека посетата во ЈП Комуналец беше со специфична листа на барања со неколку точки за истите да се извршат.Го спомна и коритото на камионите за кое смета дека претставува едноставно и креативно решение.
Мирјана Захариевска Ралевска во однос на дискусијата за назначувањето на Директори на ЈП-ја се извини.И не се сложи дека во претходниот состав ЈП Комуналец не работело бидејќи според набавките можи да се види резултатот.
Анета Ѓоргиевска рече, измина една година од овој состав и сметам дека треба да се пронајде решение за ЈП-ја,истакна дека треба заедничко да се виде што сите правиме за Градот да биде почист.Го поддржа советникот Чулакоски во однос на ЈП Комуналец,и смета дека во наредната година треба да се пронајде решение истото да се извлечи од наследените долгови.Исто така ги спомна Буковските гробишта и депонијата која се чисти на секои две недели. 
Жаклина Наумовска истакна дека во изминатата година немало никакви промени во работењето на ЈП Комуналец и другите ЈП-ја.Ги спомна депониите кај Св.Неделските гробишта кои смета дека се хаотични и депониите кај Мегленци и истакна дека и таму не е сменато ништо од владеењето на СДСМ.
Анета Ѓоргиевска истакна дека проектите се на граѓаните на Општина Битола не се ни ваши ни наши,а во делот на чистотата истакна дека истата е на Општината.
Жаклина Наумовска истакна дека во првата година од владеењето СДСМ беше по успешна со сите наследени долгови.Ги спомна новите и рентабилните претпријатија и инвестициите.Во однос на Мегленци праша Дали сега треба да има стражар бидејќи претходно имаше потреба кога СДСМ беше на Власт?!И потсети на неизгласаните програми во претходните години.
Габриела Илиевска ја демантираше колешката Наумовска во однос на поддршката за гласањето на точките на дневен ред од нивната Советничка група. 
Петар Николовски му постави прашање на сите советнички групи Дали сметате дека треба да се гласа Програма во која се предвидува загуба?!Бидејќи истата ја разгледав и посакувам ЈП Комуналец во 2023 год. да купи нови возила за отпад,но финансиската состојба не го дозволува тоа.
Бојан Бојкоски во делот на Програмата за 2023 год. на ЈП Комуналец и набавката на предвидените нови камиони од 30 милиони ден.за кои сметаме дека се потребни на ЈП Комуналец,предложи истите да бидат тргнати од Програмата.Го спомна проектот за изградба на регионална депонија во Мегленци и донацијата на возила од Светска Банка,па предложи да се праша во колкав временски период возилата ќе може да се стават во функција на ЈП Комуналец,за истото да не се задолжува или Општината.
Борче Корлевски во делот на јавното осветлување потсети на периодот во 2017 год кога беше кај приватен концесионер и потсети на неизгласаниот предлогот од 2016 год.За за промена на сите лед светилки во Општина Битола во вредност од 12 милиони Евра.И истакна дека ЈП Комуналец во една година ја направи замената на сите ЛЕД светилки во Градот инвестицијата кошташе околу 1.5 милион Евра.Па предложи Да се зголеми опфатот и капацитетот да биде по светло,а воедно да се заштеди електрична енергија. Праша доколку не се променеја живините колку ќе изнесуваше јавното осветлување со поскапување на електричната енергија,смета дека ЈП Жабени ќе направеше заработка од 1 милијарда Е.Во делот на развојот истакна дека ЈП Комуналец нема надлежност да правење на арматури,има надлежност за смена и одржување на ЛЕД.Предложи ЈП Комуналец да земе дозвола и во идина да поставува на места каде нема арматурни столбови со тоа Корлевски смета дека ќе се заштеди на финансиски средства.И во делот за почиста животна средина побара предлогот да се вметни во програмата-Да не се плаќа на стамбените сервиси туку на ЈП Комуналец,со тоа дополнително ќе се отворат и работни места.
Претседателката даде пауза 5 минути

Финансискиот план за работа на ЈП „Комуналец“ за 2023 година,беше ставен на гласање и гласан со 13 гласови ЗА,14 Против и 3 Воздржани.
					2.
Финансиската програма за одржување на јавната чистота на јавните површини на територија наОпштината Битола за 2023 година,беше ставена на гласање и се гласаше со 13 гласови ЗА,14 Против и 3 Воздржани.
						3.
Финансиската програма за одржување на јавните зелени површини на територија  на Општината Битола за 2023 година,беше ставена на гласање и се гласаше со 13 гласови ЗА,14 Против и 3 Воздржани.
						4.
Оперативната програма за 1.поправка и одржување на улично осветлување 
(тековно одржување – замена на живините, натриумовите и флуорецентните светилки со лед светилки заради поголема енергетска ефикаснсот на целиот систем за улично осветлување) на подрачјето на Општина Битола рурални средини за 2023 година, 2.осветлување на пешачки премини, 3.осветлување на реконструирани улици во Општина Битола и 4.поставување на РТ до ТС на Булевар 1-ви Мај и ул.Васко Каранѓелевски,беше ставена на гласање и усвоена со 16 гласови ЗА,2 Против и 12 Воздржани.
						5.
Оперативната програма за поправка и одржување на улично осветлување
на подрачјето на Општина Битола, рурални средини од реоните Бистрица, Цапари и Кукуречани за 2023 година,беше ставена на гласање и усвоена со 16 гласови ЗА и 14 Против.
						6.
Оперативната програма за поправка и одржување на улично осветлување
на подрачјето на Општина Битола за град Битола за 2023 година,беше ставена на гласање и усвоена со 16 гласови ЗА и 14 Против.
						7.
Марко Јосифовски во своето излагање наведе дека од Програмите за работа на јавните претпријатија може да се забележи дека се очекува доста плодна година. Во однос на КЈП Нискоградба,Јосифовски ја образложи целосната структура на Програмата како и целосната финансиска конструкција на истата. 
Борче Корлевски своето излагање го започна потенцирајќи ја работата на зимската служба која во 2022 година се соочи со ситуација на поголеми врнежи на снег а патиштата не беа исчистени од истиот додека од друга страна планираните средства за 2022 година беа доста зголемени при што се очекува до крајот на тековната година салдото на зимската служба да остане позитивно или ќе бидат пренаменети. Во однос на атмосферската канализација, потенцира дека по обилните дождови во Градот се забележаа поплавени улици при што потребно е редовно сервисирање на таквата канализација. Потенцира дека поставувањето на решетки претходно беше „исмејувано” но сега истите предлози се наоѓаат во оваа Програма. Во однос на реализираните градежни објекти конкретно за Новиот парк кај Довлеџик, наведе дека наведената урбана опрема во Програмата не е поставена во таквиот парк при што додаде дека можеби е направена грешка или превид при креирањето на таквата програма. На крај, упати пофални зборови до Директорот на КЈП Нискоградба поради позитивните финансиски состојби во претпријатието.
Алмир Адемоски исто така упати пофални зборови до директорот на КЈП Нискоградба наведувајќи дека со таква соработка очекува многу поголеми успеси во иднина.
 Златко Лозановски наведе дека сите крупни проекти на Општина Битола се во соработка со КЈП Нискоградба што значи дека досегашната работа на претпријатието и Директорот се за поздравување особено за пополнувањето на ударните дупки на улиците. Дополнително, ги наведе и останатите реконструктивни зафати предвидени во Програмата.
 Жаклина Наумовска во своето излагање наведе дека работата на КЈП Нискоградба и не е за пофалба поради ненавремено чистење на шахтите па следствено на тоа додаде дека очекува во наредната година таквите зафати мора да бидат земени предвид.И му постави прашање на Директорот на КЈП Нискоградба –Дали се превземени такви активности заради неможност или заради лоша соработка помеѓу Нискоградба и Општина Битола?!А досегашната работа на КЈП Нискоградба е согласно неговата дејност па како таква не е потребно да биде пофалена затоа што за истата е доделен финансиски надоместок.
Годишниот план  и Програма за работа на KЈП „Нискоградба“ за 2023 Година, беше ставен на гласање и усвоен со 18 гласови ЗА,11 Воздржани и 1 Советник изземен од гласање бидејќи има конфликт на интереси.
						8.
 Златко Лозановски зеде збор и ја образложи содржината на Програмата. Во својот говор наведе дека ЈП Пазари функционира со ценовник кој што не е променет повеќе од 20 години при што се забележува скромен приход на јавното претпријатие а за истото е планирано субвенционирање од општинскиот буџет. Дополнително, потенцираше дека во 2022 година за прв пат се уреди прашањето со дивите празарџии.
Горан Велевски зеде збор и наведе дека не се сложува со изнесените ставови на советникот Златко Лозановски за ЈП Пазари при што упати демант поради називот „диви пазарџии” затоа што истите навремено ги плаќале обврските. Дополнително, наведе дека исплатувањето на платата на вработените во претпријатието доцни, па упати прашање до Директорот во однос на тоа како би се исплаќала плата за месеците во зимскиот период поради намалениот број на пазарџии кои нема да го користат просторот на пазарите.
 Жаклина Наумовска како нареден говорник, во својот говор наведе дека дел од наведените проекти во Програмата веќе се реализирани а истата Програма е доста амбициозна додека од друга страна се согледува фактот дека нема зголемување на приходите па како таква истата е квалификувана како несериозна. Дополнително, упати реплика до советникот Горан Велевски во која наведе дека за моменталната ситуација не е виновно МЗШВ туку моменталните раководни структури.
Борче Корлевски во својот говор наведе дека бараните финансиски средства како субвенции од Општина Битола ќе бидат наменети за плати во претпријатието а не во развојни проекти на претпријатието. Дополнително, наведе дека ситуацијата со „новиот пазар” не е воопшто подобрена затоа што сеуште постојат диви продавачи а условите во пазарот се исти како и претходно. При правењето на споредба помеѓу кванташки и сточен пазар, порача да се донеси најавуваниот предлог ценовник па дополнително да се увиди работењето во иднина. Понатаму, дополнително даде предлог ЈП Пазари да покрене иницијатива за „заживување” на чаршијата а субвенционирањето да се насочи кон занаетчиите каде дополнително ќе се влијае врз пополнување на чаршијата. На крај наведе дека сметката за електрична енергија е помала за разлика од претходно што значи не треба да се бара алиби врз основа на покачената цена на електричната енергија во однос на финансиската стабилност.
 Златко Лозановски во однос на сметката за електрична енергија го демантираше советникот Борче Корлевски па додаде дека претпријатието со фотоволтаиците произведува струја и ја продава на ЕВН Хоме за понатаму да се изврши намалување на сумата на 6 месеци. Во однос на платите за вработените, наведе дека платите се исплаќаат месец за месец. На крај наведе дека проектираниот прилив на средства од кванташкиот пазар од наредната година ќе ја намали загубата.
 Борче Корлевски во својот говор го демантираше советникот Златко Лозановски за неговите изнесени ставови, при што наведе дека расходите воглавно се однесуваат на нафта, пелети и електрична енергија додека пак од друга страна проблемот со ситуацијата во новиот пазар останува и понатаму.
Златко Лозановски реплицирајќи наведе дека во својот говор навел компарација со претходната завршна сметка од 2021 година, додека пак доколку некој продава на површина која не е во надлежност на пазарот тогаш потребно е да се вклучи инспекторатот.
 Борче Корлевски упати реплика наведувајќи дека темата на дебатирање е Програмата а не работата на Директорот, дополнувајќи дека субвенционирањето ќе биде искористено единствено за непродуктивни трошоци.
Методија Илиевски наведе дека моменталната ситуација е во незавидна положба иако во неколку наврати беше финансиски помогнато но во моментот новиот директор има добра стартна позиција и што е најбитно нема никакви алиби за да не почне да се работи онака како што треба.
Планот за работа на ЈП „Пазари“ за 2022 година,беше ставен на гласање и усвоен со 16 гласови ЗА,12 Против и 2 Воздржани.
					9. 
Бојан Бојкоски во својот говор се осврна на образложување на содржината на Програмата при што наведе дека е потребно да се гласа позитивно за истата.
	Жаклина Наумовска во својот говор направи компарација на претходните инвестиции со Програмата за работа за 2023 година наведувајќи дека за 2023 година се увидува дека се планирани поголеми финансиски средства за патни трошоци а инвестицијата за фотоволтаици е за поздравување но малку е задоцнета. На крајот се осврна на посетата на новинарите во новата зграда наведувајќи дека самиот тој бил против инвестирањето во новите филтри. 
	Анета Ѓоргиевска во своето излагање наведе дека средбата на новинарите со директорот на ЈКП Водовод е поради техничкиот прием на новата зграда.
	Жаклина Наумовска реплицираше дека во истата таа зграда сеуште не се преселени работните активности односно вработените а со таквите постапки се прават финансиски штети со плаќањето на закупнини.
	Марко Јосифовски се осврна врз финансискиот дел на Програмата наведувајќи ги инвестициите предвидени во истата.
	 Мирјана Захариевска Ралевска во својот говор наведе компарација со Програмата за работа од 2022 година со Програмата за работа 2023 година потенцирајќи ги разликите посочувајќи недостатоци во истата. Дополнително наведе дека од група на советници беше поднесено барање за пристап до информации од јавен карактер но на истото не беше даден одговор. Во однос на дневниците за патни трошоци и трошоци за репрезентации износот е зголемен при што постои ризик за недомаќинско работење.
	 Бојан Бојкоски наведе дека претходниот ден е направен технички прием на новата зграда што значи дека без таквиот прием не е возможно предвремено преселување на службите во новата зграда. Во однос на приходите од адвокатски, судски, извршни и манипулативни штети, тие се засновани врз наплатата од страна на должници по однос на услугите кои ги врши претпријатието. 
	 Жаклина Наумовска во своето излагање упати прашање до Директорот во врска со ГПС уредите на возилата на инкасантите, односно дали истите се исклучени.
	Анета Ѓоргиевска ги наведе финансиските трошоци надополнувајќи дека платата за вработените е исплатена веднаш по преземањето на функцијата Директор на Пеце Милевски.
	Мирјана Захариевска Ралевска реплицираше дека таа го нема таквиот Записник поради недоставен одговор на Барањето за пристап до информации од јавен карактер.
	Претседателката на Советот Габриела Илиевска побара од Директорот да го испрати таквиот записник до советот и понатаму да биде спроведен до сите советници. Дополнително упати прашање, дали ЈКП Водовод ќе ја заврши тековната година со добивка или загуба.
Планот за работа (Програма за работа и развој) на ЈКП „Водовод“ во 2023 година,беше ставен на гласање и гласан со 14 гласови ЗА,16 Против и 1 Советник изземен од гласање бидејќи има конфликт на интереси.
Претседателката даде пауза до 17 часот
					10.
Сашо Никовски во своето излагање ги наведе проблемите со кои се соочува ова јавно претпријатие потсетувајќи дека истото стекнало големи долгови, ненаплатени побарувања и непостоење на можност за исплата на плати, извршни пресуди, неплатени сметки за струја, неплатени фактури кон извршители како и средствата во пропаднатата Еуро Стандард Банка. Додаде дека дадени се во закуп две нови парцели за фабрики од кои едната е америчка фабрика во делот на производството. На крај наведе дека преземените активности даваат успешен старт на ова претпријатие.
	Борче Корлевски наведе дека наместо како главна дејност на претпријатието – привлекување на странски инвестиции тоа се фокусира на преземање на броилата за јавното осветлување. Дополнително, во своето излагање се осврна врз начинот на кој што јавното претпријатие ги презеде броилата и со тоа нанесе голема штета врз енергетскиот систем поради тоа што таквото претпријатие излегува на регулиран пазар а не на слободен пазар на електрична енергија.
	Ѓорѓи Ѓорѓиевски наведе дека изминатите години во зоната се вршело само одржување на парцелите а немало ниту една странска инвестиција, додека пак во овие години се забележуваат нови инвестиции.
	Борче Корлевски укажа дека во претходниот мандат како потенцијални инвеститори се пријавуваа членови на извршниот одбор на ОК ВМРО ДПМНЕ Битола за подоцна самоиницијативно да ги раскинат договорите. Дополнително, за Кромберт и Шуберт наведе дека зголемувањето на платите се должи на помошта од централната власт и поволностите кои таа ги нуди за странски инвестиции. На крај, уште еднаш потенцираше дека префрлувањето на броилата за јавното осветлување на ЈПСИЗ Жабени значи директна штета на граѓаните затоа што со таквата привидна заштеда, само заштедила општината како правно лице но, граѓаните се тие кои понатаму ќе мораат да плаќаат повисоки цени за електрична енергија која што треба да се произведе по цените на пазарот.
	 Мирјана Захариевска Ралевска посочи дека пренесувањето на броилата значи правење на криминал кој што директно ќе донесе поголеми сметки на граѓаните. Упати и прашање до директорот, дали претпријатието ќе се врати на слободниот пазар или повторно се ќе се бара избегнување на обврските.  
	Златко Лозановски во своето излагање цитираше натпис во гласилото на ЗЕЛС при што наведе дека само 8 општини направиле вакво пренесување на броилата што значи дека таквото пренесување на броилата е незначително. 
	Мирјана Захариевска Ралевска упати реплика, при што наведе дека комуналната такса за јавното осветлување треба да го наплати општината а не ЈПСИЗ Жабени. 
	Борче Корлевски реплицираше укажувајќи дека Општина Битола се наоѓа во тие 8 општини кои направиле избегнување на обврските а особено мнозинството при носење на таквата одлука е заслужно што е направен дисбаланс во енергетскиот систем што ќе резултира со повисоки цени за граѓаните. 
	Бојан Бојкоски во својот говор наведе дека се продадени 12 парцели од кои 11 на еден инвеститор и 1 парцела на друг инвеститор. Дополнително за состојбата во Општина Ресен, не е применета истата постапка туку направено е јавно приватно партнерство.
	 Борче Корлевски наведе дека заштедувањето е всушност манипулација со тоа што претпријатието учествува на регулираниот пазар нанесувајќи штети на енергетскиот систем.
	Бојан Бојкоски реплицираше така што во својот говор наведе дека Општина Битола за 1 месец плаќаше 12.000.000,00 ден а со префрлувањето на броилата платила 4.000.000,00 денари а таквите средства се наменети за реконструкција на улици, додека пак од друга страна централната власт од СДСМ е виновна за настанатата ситуација.
	Борче Корлевски во својата реплика наведе дека таквата разлика во сметките значи директно нанесување на штета затоа што таквата електрична енергија сепак се користи а се плаќа помалку така што ќе се нанесе штета на граѓаните кои дополнително ќе бидат принудени да плаќаат повисоки сметки за електрична енергија. Во однос на реконструкцијата наведе дека во текот на мандатот на ВМРО ДПМНЕ цело време се потенцира фактот дека се работи на континуитет на проектите што значи дека нема нови улици туку таквата реконструкција се основа врз проекти од претходната власт. 
	 Бојан Бојкоски во својата реплика потенцираше дека проблемот не е во Општина Битола туку во РЕК Битола поради недоволно производство на електрична енергија. 
	Мирјана Захариевска Ралевска упати покана до советникот Бојан Бојковски заеднички да се упатат до просториите на РЕК Битола и заеднички да проверат колку електрична енергија се произведува.
	Бојан Бојкоски постави прашање во врска со работата на РЕК Битола односно дали истиот во моментот работи со 2 блока?!

Планот за работа на ЈПСИЗ „Жабени“ во 2023 година,беше ставен на гласање и се гласаше со 13 гласови ЗА,12 Против и 5 Воздржани.
					11.
Финансискиот план и програма за работата на ЈП за урбанистичко планирање, проектирање и инженеринг – Битола за 2023 година,беше ставено на гласање и едногласно усвоено (30ЗА).
					12.
Претседателката Габриела Илиевска предложи заедничка дискусија по точките 12,38 и 45 од дневниот ред
Петар Николовски во својот говор упати поздравување до новите проекти за реконстукцијата на паркинг местата при што во однос на воведувањето на 3 часа паркинг карта во строгиот центар така што од една страна се стимулира таквото паркирање а од друга страна се залагаме за почист воздух. Дополнително, во однос на укинувањето на слободниот паркинг за 15 мин дополнително што значи намалување на можноста за вршење на секојдневните активности.
Гаврил Трајковски во своето излагање се осврна врз ветената монтажна или катна гаража која сеуште не е направена ниту е планирана за 2023 година.Дополнително, воведувањето на паркинг зад Пионерски дом значи дополнително стимулирање на загадувањето на воздухот.
Претседателката Габриела Илиевска реплицираше наведувајќи дека укинувањето или задржувањето на слободните 15 минути исто влијае врз квалитетот на воздухот при што предложи до советниците доколку одлучат, да достават измена на одлуката зголемувајќи ја цената на паркингот за еден час така што би се влијаело врз користењето на автомобили во централното подрачје.  
Пауза од 5 минути

Ѓорѓи Ѓорѓиевски смета дека со донесувањето на оваа одлука за новиот ценовник на ЈППЈЛП се отсликува реалната ситуација помеѓу владеачкото мнозинство во советот на ВМРО ДПМНЕ и менаџерскиот тим на претпријатието Паркинзи со изминатото 4 годишно владеење на СДСМ и потенцираше дека ниту една услуга кон граѓаните не ја намали цената,исто така рече дека ќе ја поддржи оваа Одлука и го образложи ценовникот.Дополнително,во однос на дискусијата на колегата Николовски за аеро загадувањето истакна дека истата е контрадикторна.
Методија Илиевски во дискусијата по однос на прашањето за паркирањето во Општина Битола потсети дека оваа Одлука била донесена пред околу 4 години кога Општина Битола формира сопствено јавно претпријатие и потсети дека тогашниот менаџерски тим во Општина Битола не дозволил да биде продолжен договорот на јавното приватно партнерство кое Општина Битола го имала за паркирање во тој период.Илиевски смета доколку се задржи цената,се направат нови паркинг места кои се во програмата на ЈП и како да се субвенционира јавен градски превоз, ќе се намали метежот во сообраќајот во централното градско подрачје и ќе се намали аеро загадувањето.  
Предлог на СДСМ и коалицијата гласи-Цената за паркирање во централното градско подрачје за 3 часа зона А биде 80 ден.,а разликата од 20 денари да се префрла како субвенција во ЈП Пелалинк за субвенциониран градски превоз.Оваа одлука да стапи во сила во оној момент кога ЈП Паркинзи ќе ги оспособи или реновира паркинзите кои се планираат во оваа календарска година Спортската сала,Цане Василев и ЈАТ.
Габриела Илиевска побара анализа,финансиски план и конструкција што би значело тоа во пари,смета дека неможи да се изгласа бидејќи го нема истото.Во делот на субвенционирањето истакна дека правно не се знае дали може истото да биде остварено.
Златко Лозановски истакна дека дискусијата на колегата Николовски е контрадикторна,ја образложи Програмата на ЈППЈЛП.Во однос на загадувањето,смета дека доколку се укинат 15 минути во голема мера ќе се дестимулираат граѓаните да излегуваат со автомобил,а во однос на намалувањето на цената на паркингот од 3 часа смета дека е стимулативно врз животната средина,бидејќи на граѓаните им се овозможува да имаа подолго време на паркинг.И на крајот од дискусијата потсети на Иницијативата во 2018-2019 год. предложена од страна на Советничка-паркингот пред Домот на Културата да биде зелен појас.
Борче Корлевски не се сложи со дискусијата на колегата Лозановски дека со намалувањето на цената за паркирање ќе се намали и аерозагадувањето во централното градско подрачје.А во делот на сообраќајна студија за центално градско подрачје истакна дека паркингот кај Центарот за култура треба да биде затворен и наведе дека се изготвува нова сообраќајна студија за централно градско подрачје која не одговара со предлогот на Лозановски.Дополнително,потсети на посетата во Епинал при што на наведе дека Општина Битола да учествува во проект кој што ни го понуди збратимена Општина со Епинал од Германија кој работата за регулирање на сообраќајот.
Предлогот на советничката група на СДСМ и Коалицијата:
Предлог цена за паркирање во централно градско подрачје зона А да се ограничи на 3 часа по цена од 80 денари,разликата од 20 денари да оди во ЈП Пелалинк како субвенција за градски превоз,оваа Одлука да стапи во сила кога ќе бидат ставени во функција паркинзите портска сала,ЈАТ и Цане Василев,беше ставен на гласање и се гласаше со 11 гласови ЗА,16 Воздржани и 2 Советници не гласаа.
Програмата за работа за 2023 година за ЈППЈЛП Битола,беше ставена на гласање и усвоена со 16 гласови ЗА и 13 Воздржани.
					38.
Одлуката за давање на трајно користење без надоместок на простории на 
Јавното претпријатие за изградба и одржување на јавен простор за паркирање и уредување и организирње на јавен превоз на патници во Општина Битола,беше ставена на гласање и едногласно усвоена (30ЗА).
						45.
Одлука за измена и дополнување на Одлуката за утврдување на цени на услуги и надоместоци на јавните паркиралишта во Општина Битола (ЈППЈЛП Битола),беше ставена на гласање и усвоена со 16 гласови ЗА,11 Против и 2 Воздржани.

					
13.
Марица Тодоровска го образложи планот за работа на Меѓуопштинско Јавно претпријатие ПЕЛАЛИНК кое е формирано оваа година и неговата цел е превоз на ученици.Наведе дека Директорот на ЈП го обезбедил потребниот сертификат за професионална компетентност за организирање на превоз од Министерството за транспорт и врски.Дополнително, го спомна предвидениот превоз на патиници од две возила на линија број 3.
Жаклина Наумовска ја корегираше колешката Тодоровска во однос на учениците на кои не му следува бесплатен престој во дом, истакна дека идејата за формирање на ЈП ПЕЛАЛИНК била на СДСМ и како Советничка група ќе ја поддржат програмата на ново формираното претпријатие ПЕЛАЛИНК и воедно му посака успешна работа на новиот Директор.  
Марица Тодоровска реплицираше дека заради различните локации од кои треба да се земаат децата по економично е истите да престојуваат во ученички дом.
Жаклина Наумовска реплицираше дека децата неможи да престојуваат во ученички дом бидејќи припаѓаат на Општина Битола.
Горан Велевски потсети на неговото прашање кое беше поставено на Градоначалникот во врска со возилото за лица со траен инвалидитет Дали со формирањето на меѓуопштинското претпријатие и добивање на лиценцата ќе се оспособи возилото за лица со траен инвалидитет,наведе дека тој одговор го даде колешката Тодоровска дека е добиена лиценцата па упати апел Да се обезбеди возилото донирано од 2018 год. или да се обезбеди ново за да не бидат истите дискриминирани.
Планот за работа на Меѓуопштинско Јавно претпријатие ПЕЛАЛИНК Битола за 
2023 година,беше ставен на гласање и едногласно прифатен (29ЗА).
						14.
Марта Ѓоргиевска во својот говор ја образложи програмата и ги спомна многубројните настани.
Методија Илиевски му упати забелешки на Директорката на ЈОУ КИЦ за не образложените финансиски средства во годишната програмата за работа.Побара информации колкави ќе бидат приходите и расходите на ЈОУ КИЦ?!Колку пари претпоставувате дека ќе добиете од страна на Општината?!,Кои манифестации би ги организирала Општината?!Кои се тарифниците и тн.Во делот на настаните смета дека неможи да биди дозволено да се организираат секаков вид на настани.Илиевски смета дека програмата треба да биде ревидирана во финансиски средства и дали во иднина ЈОУ КИЦ би имало потреба од субвенционирање.Смета дека програмата не треба да биде изгласана заеднички од две причини бидејќи не знаеме Како ќе се користи истиот и за кои намени и кој ќе бидат приходите.И му препорача на Директорката на некоја наредна седница да дојде со подетални информации.
Марта Ѓоргиевска му реплицираше на колегата Илиевски во однос на ограничувањето кој би можел да го користи Офицерски Дом,смета дека треба заеднички да се донесе Одлука доколку сакаат такви ограничувања.
Методија Илиевски смета дека во Програмата треба да биде наведено какви настани ќе се одржуваат во Офицерски Дом и истите да бидат наплатени,а со тие финансиските средства да се вложува во истиот за негово одржување.
Габриела Илиевска се сложи дека во Офицерски Дом не треба да се одржуваат секакви настани,во разговор со Директорката бев известена дека постои тарифник за одржување на манифестации кои бил донесен од претходната Директорка и дека се врши промена на Статутот бидејќи дејностите кои треба да ги врши Офицерски Дом не се влезени во Централен Регистар и истите не постојат.И наведе дека како Советничка група на ПОИНАКУ имаат барање Во Офицерски Дом да не се одржуваат партиски настани од било која партија и за истото ќе добие поддршка од Советниците.
Жаклина Наумовска се сложи со дискусијата на Претседателката Илиевска во однос на партиските настани и смета дека Програмата не изгледа како Програма на Културен Центар.И наведе тие имале поинакви идеи во однос на Офицерски Дом.
Годишната програма за работа за 2023 година на ЈОУ Културен информативен центар Битола,беше ставена на гласање и усвоена со 16 гласови ЗА,11 Против и 1 Воздржан. 
15.
Жанета Ангелевска во својот говор истакна дека Годишната Програма на ОЈУ ЗОО е одлична и истата ја пофали и образложи.Исто така се осврна на негативнниот одговор од Министерството за Култура кој установата го добила во врска со зголемување на блок дотациите.Ја поздрави соработката и излегувањето на пресрет на ЈП-ја на ЗОО и идејата која премина во вистински проект „Куќата на Дедо Мраз“.
Иван Чулакоски во дискусијата истакна дека планот за работа е доста амбициозен но истиот го пофали.Наведе дека ќе помогне во изработката на патокази,табли и означување на кафезите,и смета дека неговиот предлог по примерот на ЗОО во Скопје да се примени во Општина Битола.
Методија Илиевски истакна дека како Советничка група Програмата за работа на ОЈУ Зоолошка Градина Битола ќе ја поддржат.Смета дека треба да се поднесат доста многу иницијативи во однос на ЗОО Градина.
Иван Чулакоски се согласи со дискусијата на колегата Илиевски,наведе дека ЗОО Градина е под блок дотации од Министерство за Култура па го замоли како Совет на Општина Битола да се обратат и ургираат кај Министерката за Култура за мала помош на ЗОО Градина.
Годишната програма за работа на ОЈУ Зоолошка Градина Битола за 2023 година,беше ставена на гласање и едногласно усвоена (29ЗА).
					16. 
Годишната програма за работа на ЈОУ Дом за стари лица „Сју Рајдер“Битола за 2023 година,беше ставена на гласање и едногласно прифатена (28ЗА).
					17.
Финансискиот план на ЈОУ Дом за стари лица „Сју Рајдер“Битола за 2023 година,беше ставен на гласање и едногласно усвоен (29ЗА).
Претседателката даде пауза од 10 минути
					18.
Бојан Бојкоски во дискусијата ја образложи Програмата за уредување на градежно земјиште ги спомна улиците кои ќе се изведуваат во текот на 2023 год.,исто така од Програмата ги наведе предвидените 40 улици во 2022 год во Битола чии проекти се веќе подготвени.Истакна дека во изминатата година биле подготвени над 65 проекти за реализација,од кои 40 улици,паркинзи,партерни уредувања и др.можат да се реализираат во 2022 год. бидејќи делот на финансиските средства дозволува толку.И истакна дека по однос на оваа Програма ќе добијат поддршка од страна и на опозицијата,бидејќи смета дека овие проекти ќе значат подобрување за условите на граѓаните  во Општина Битола.
Жаклина Наумовска во дискусијата му реплицираше и го демантираше колегата Бојкоски во однос на проектите и истакна дека Програмата нема да ја гласаат.
Програмата за уредување на градежното земјиште на подрачјето на Општината Битола за 2023 година,беше ставена на гласање и усвоена со 16 гласови ЗА,12 Против и 3 Воздржани.
					19.
Програмата за користење и одржување на јавното осветлување на подрачјето на Општина Битола за 2023 година,беше ставена на гласање и усвоена со 16 гласови ЗА,11 Против и 3 Воздржани.
20.
Лидија Павловска наведе дека со оваа Програма се уредуваат изворите на средствата и наменското трошење на истите согласно законските прописи кои ја регулираат материјата.Ја образложи програмата и наведе дека реализацијата на проекти зависи од динамиката и приливот на средства.
Програмата за одржување на комунални објекти и инсталации, локална патна мрежа и улици во Општина Битола за 2023 година,беше ставена на гласање и усвоена со 16 гласови ЗА,12 Против и 3 Воздржани.
21.
Програмата за измени на Програмата за Развојни планови на Општина Битола за периодот од 2023 до 2025 година,беше ставена на гласање и усвоена со 16 гласови ЗА и 15 Воздржани.
					22.
Борче Корлевски смета дека овај начин за водење на постапка од опфат во Општина Битола е нетранспарентен бидејќи за истиот немаат увид кое домаќинство е обештетено.
Елаборатот за проценка на штета од земјотрес во Општина Битола на ден 09.01.2022 година,беше ставен на гласање и усвоена со 16 гласови ЗА,13 Против и 2 Воздржани.
					23.
Бојан Бојкоски во својот говор наведе дека во разгледувањето на оваа Програма на Комисијата имало предлог за издвојување на 450.000 ден. за набавка на нова машина во КЈП Нискоградба за чистење на шахти од страна на Претседателката,исто така наведе дека дотогаш немало финансиска конструкција колку финансиски средства се потребни од страна на КЈП Никоградба и тие не гласале за точката на Комисија,па откако добиле информација дека се потребни 500.000 ден. побара да се измени програмата и да се вметнат 500.000 ден согласно барањата на претпријатието.
Габриела Илиевска наведе дека предлогот од нејзина страна бил 450.000 ден и истиот бил прифатен од колегите на СДСМ,и рече доколку сакате 500.000 истиот ќе се гласа повторно.И истакна дека во иднина секој предлог кој доаѓа од Директорите на ЈП-ја е издржан ќе биди ставен како предлог за гласање,а секое паушално претставување нема да биди разгледано.
Пауза 5 минути

Предлогот од Бојан Бојкоски:
1.)Изменување на програмата за субвенционирање на ЈП-ја за 2023 година,за КЈП Нискоградба наместо 450.000 ден. да се одобрат 500.000 ден. согласно барањето на КЈП Нискоградба за набавка на машина за чистење на шахти,беше ставен на гласање 29 гласови ЗА.
Програмата за субвенционирање на јавните комунални претпријатија за 2023 
Година,беше ставена на гласање и усвоен со 15 гласови ЗА и 14 Против (2 Советници се изземени од гласање бидејќи имаат конфликт на интереси).
					24.
Лидија Павловска рече,Комисијата за економски развој по разгледувањето на материјалот по точка 24 од дневниот ред,по дискусиите по истата гласале со 2 гласови ЗА и 2 Против.
Програмата за економски развој на Општина Битола за 2023 година,беше ставена на гласање и усвоена со 16 гласови ЗА и 15 Воздржани.
					25. 
Анастасија Трајковска предложи да се обезбедат дополнителни средства за зголемување на туристичката понуда,уредување на туристичките локалитети, обезбедување на услови за јавниот и приватниот сектор во областа на туризмот и тн.бидејќи смета дека со обезбедените средства неможи да се постигнат посаканите резултати.
Жаклина Наумовска  му постави прашање на колегата Чулакоски-Колку пати е одржана Комисијата за туризам?!И упати забелешки за тоа колку финансиски средства се одвоени.Истакна дека во претходниот состав не се одржувале Комисии но наведе дека голем број на промотивни активности биле направени во делот на туризмот во изминатите 4 год.
Бојан Бојкоски му одговори на прашањето на колешката Наумовска,во својот говор наведе дека на одржаната Комисија за туризам биле повикани и надворешни членови пред изготвувањето на Буџетот со цел да предложат идеи и што ќе треба да биде финансирано во 2023 година во Програмата за туризам.
Жаклина Наумовска се заблагодари за одговорот на колегата Бојкоски,смета дека Комисијата за туризам и Комисијата за култура се како повремени комисии и според тоа како треба да функционираат е по предлог или иницијатива за разгледување.И наведе дека Програмата за туризам е мала.
Габриела Илиевска му се обрати на колешката Трајковска и истата ја упати за периодот кога претходниот колега ја опструирал Комисијата за туризам од причина што не дозволувал да се вклучат надворешни членови во истата.Се сложи дека сумата одделена за Програмата за туризам е мала но наведе дека таа е Програма која е предвидена и не значи дека истата нема да претрпи измени.Исто така во дискусијата наведе дека по барање на туристичките работници е изготвен број на објекти со колкав капацитет располага Битола (бидејќи едно од барањата било дека Битола нема капацитети со поголем број на легла)
Анастасија Трајковска истакна дека спротивно од нејзиниот претходен колега наведе дека ја поддржува идејата за вклучување на надворешни членови кои се стручни од таа фела,побара пристапот кон Програмата за туризам да биди посериозен.И упати забелешка за туристичките работници,хотелиери за нивното отсуство и смета дека во иднина треба да се стимулира поголема соработка со нив.
Габриела Илиевска му одговори на колешката Трајковска и смета дека бројот на посетители на Комисијата бил мал од причина што претходно истите биле навредени.
Програмата за туризам на Општина Битола за 2023 година,беше ставена на гласање и усвоена со 16 гласови ЗА,13 Против и 2 Воздржани.
					26.
Мерита Исмајловска во дискусијата наведе дека како Советничка група заедно со Коалицијата ќе ја поддржат Програмата за образование во интерес на учениците и субвенционирањето на првачињата.
Борче Корлевски истакна дека донесената одлука за еднократна парична помош на првоодделенците во 2023 год. сеуште не била исплатена.Во однос на поддршката за          талентираните деца во Општина Битола смета дека истата не е коректна бидејќи не биле опфатени деца од сите училишта,а во делот на еднократната награда за деца Роми со најдобар успех смета дека во истата има дискриминација бидејќи посебно се наградуваат.И на крајот од дискусијата истакна дека во Програмата за образование недоставува ветеното основно училиште во Буковски ливади.
Бојан Бојкоски му реплицираше на колегата Корлевски за еднократната парична помош на првоодделенците и наведе дека има информација од службите дека 99% е исплатена,односно не биле исплатени оние барања кои имале некаква техничка причина (грешна трансакциска сметка).
Програмата за образование во Општина Битола за 2023 година,беше ставена на гласање и едногласно усвоена (30ЗА).
					27.
Програмата за социјална заштита во Општина Битола за 2023 година,беше ставена на гласање и усвоена едногласно (30ЗА).	
					28.
Марта Ѓоргиевска рече,Комисијата за еднакви можности помеѓу мажите и жените по разгледувањето на материјалот по точка 28 од дневниот ред,по дискусиите за истата гласале со 5 гласови ЗА.
Програмата за еднакви можности во Општина Битола за 2023 година,беше ставена на гласање и усвоена едногласно (30ЗА).
					29.
Зоран Петковски рече,Комисијата за спорт и млади по разгледувањето на материјалот по точка 29 од дневниот ред,по дискусиите по истата гласале со 5 гласови ЗА.
Борче Корлевски во својот говор наведе дека Програмата за спорт ќе ја поддржи,но по истата наведе забелешки во неговата конструкција за професионалниот спорт каде смета дека Општина Битола неможи финансиски да ги оствари,упати забелешки и за изградбата на Спортскиот мултифункционален објект истакна дека според него тоа ќе биде спортска сала а не мултифунционален спортски објект,бидејќи истиот нема помошни објекти за други спортови и наведе дека маркицата не е соодветна за таков објект.
Методија Илиевски смета дека во спортот треба да има развојна компонента секоја година, во својата дискусија потсети на успешната Битолската платформа,во делот на професионалниот спорт наведе дека професионалните спортски клубови (фудбал и кошарка) кои моментално ги финансира Општина Битола треба да им се задржи нивото и да се пронајде јавен партнер на кои ќе им се доверат истите.Илиевски смета дека моментално во клубовите се партизира.Во делот на програмата смета дека има непотребни ставки за кои се обезбедени одредени финансиски средства истите ги наброи, Предложи да бидат раздвоени и да се префрлат во женски спорт и истите да бидат помогнати.И наведе дека ќе наиде на поддршка од советниците особено од женските.
Предлог на Методија Илиевски:Двете ставки 6.3 и 6.4 да бидат избришани од Програмата и женскиот спорт да биде зголемен од 1 милион ден. на 1.5 милион ден.
Претседателката Габриела Илиевска рече,доколку бараме еднаквост треба да се одвојат финансиски средства исто колку и во машкиот спрот.
Претседателката даде пауза од 5 минути за разгледување на Предлогот на Комисија.
Зоран Петковски рече,Комисијата за спорт и млади по разгледувањето на материјалот по точка-Пренамена на средства од Програмата за спорт и млади на Општина Битола и тоа од точка 6.4 од Програмата за спорт од 300 илјади ден. да се намали на 200 илјади ден. и од точка 9.1 се намалува за 50 илјади ден. и се префрлаат во ставка 6.1 женски спорт,по дискусиите гласале со 5 гласови ЗА.
Бојан Бојкоски наведе дека предлогот даден од страна на колегата Илиевски ќе го поддржат,и смета дека со тоа се докажува дека сите предлози кои се конструктивни ќе ги поддржуваме со цел за развој на женскиот спорт.
Предлогот на Методија Илиевски
1.)Од точка 6.4 од програмата за спорт од 300 илјади ден. се намалува на 200 илјади ден.,и од точка 9.1 се намалува за 50 илјади ден. и се префрлаат во ставка 6.1 женски спорт,беше ставен на гласање и едногласно прифатен (30ЗА).
Програмата за активностите во областа на спортот и младите во Општина Битола 
за 2023 година,беше ставена на гласање и усвоена со 28 гласови ЗА и 2 Воздржани.
					30.
Програмата за култура во Општина Битола за 2023 година,беше ставена на гласање и усвоена со 16 гласови ЗА и 14 Воздржани.
					31.
Ѓорѓи Ѓорѓиевски рече,Комисијата за урбанизам и заштита на животната средина по разгледувањето на материјалот 31,32,34,37 и 42 од дневниот ред,по дискусиите по точките гласале едногласно ЗА.
Програмата за работа во областа на располагањето со градежното земјиште во сопственост на Република Северна Македонија на подрачјето на Општина Битола за 2023 година,беше ставена на гласање и едногласно усвоена (30ЗА).
						32.
Извештајот за реализација на Програмата за работа во областа на располагањето со градежното земјиште во сопственост на Република Северна Македонија на подрачјето на Општина Битола за периодот од 01.01.2022 до 31.12.2022 година,беше ставен на гласање и едногласно усвоен (30ЗА).
					33.
Анета Ѓоргиевска рече,Комисијата за заштита на човековата средина по разгледувањето на материјалот по точките 33,35 и 36 од дневниот ред,по дискусиите по истите гласале со 5 гласови ЗА.
Жаклина Наумовска го цитираше сегашниот Секретар на Општина Битола тогашен советник од опозиција Борче Димитровски кој бараше да биде откажана прославата за Нова Година на Плоштадот во 2017 година и со тие финансиски средства да бидат купени еколошки билборди и бидејќи го нема тој проект во Програмата праша Дали сегашната позиција ќе се откаже од прославата за Нова Година и ќе постават еколошки билборди?!Исто така му постави прашање на Советниците од ВМРО ДПМНЕ и ПОИНАКУ дали сега сметаат дека воздухот е исчистен откако се на власт?!Во делот на Програмата за животна средина упати замерки во делот на субвенционирањето дека финансиските средства се многу мали. 
Ненси Лозанче во својот говор наведе дека Републиката обезбедува услови за оставрување на правото на граѓаните на здрава животна средина и потсети на ветувањата за поставување на филтритите во РЕК и праша чие ветување беше тоа?!
Жаклина Наумовска му реплицираше на колешката Лозанче и потсети на обвинувањата од претходно дека тогашните Советници барале од опозицијата да придонесат за животната средина на Локално ниво а не на Централно ниво.
Бојан Бојкоски му постави прашање на колешката Наумовска Дали го познава Никола Димитров и цитираше негова објава од 2017 год.
Претседателката даде пауза 15 минути

Жаклина Наумовска истакна дека тоа што го ветил Министерот Никола Димитров во 2017 год. го исполнал.Наумовска истакна дека потсетила на тоа барање на сегашната позиција за еко билборди бидејќи истото што го барале го нема во сегашната Програма за реализација.
Бојан Бојкоски му предложи на колешката Наумовска доколку сака може да предложи амандман за изземање на прославата за Нова Година односно да нема Зимска Приказна и со тоа да се набават еко билборди во делот на Програмата за животна средина.
Жаклина Наумовска истакна дека доколку сметала дека не треба да има новогодишна прослава во 2017 год. истиот тој предлог ќе бил поддржан од нејзина страна,но смета дека тие што го побарале сега имаат можност истото да го реализираат. 
Мирјана Захариевска Ралевска во својот говор наведе дека според испитувањата РЕК не е главен загадувач во Општина Битола,туку домаќинствата и автомобилите со ЕУРО1 и ЕУРО2.Истакна дека електростатските филтри работат истите се ревитализирани во 2019 год. и најавени се нови.И на крајот од дискусијата истакна дека РЕК добила А интегрирана дозвола која се добива меѓународно и со достигање на високи стандарди.
Програмата за Животна средина во Општина Битола за 2023 година,беше ставена на гласање и усвоена со 16 гласови ЗА,12 Против и 2 Воздржани.
					34.
Програмата за финансирање на изработка на Урбанистички планови на подрачјето на Општина Битола за 2023 година,беше ставена на гласање и усвоена со 16 гласови ЗА и 14 Воздржани.
					35.
Оперативниот план и Предлог Програма за спроведување на системска дератизација на каналски систем, јавна депонија Мегленци, дивите депонии и ѓубришта на територија на Општина Битола за 2023 година,беше ставен на гласање и едногласно усвоен (30ЗА).
						


36.
Оперативниот план и Предлог  Програма за контрола и уништување на комарците на територијата на Општина Битола 2023 година,беше ставен на гласање и едногласно усвоен (30ЗА).
					37.
Анастасија Трајковска во дискусијата нагласи дека УП е пред се јавен интерес,а потоа задоволување на приватните интереси на поедини сопственици на територијата. Наведе дека УП за село Нижеполе се изработувал долго и истиот ги поминал сите законски комисии и одобрувања.Исто така наведе дека уличната мрежа,канализација и водовод се само предлог плански решенија во УП и дека истите се решаваат со проекти за инфраструктура,Трајковска смета дека овој план би значел за развојот и инфраструктура во селото и појасни дека секој приватен сопственик во иднина ќе може да конкурира во IPA фондови за легално градење на објекти со одобрение за градба со што би се спречила дивоградбата во ова село.
Елизабета Тодоровска во својата дискусија се огради од фелата на урбанистичкото планирање па цитираше дел од правилникот за стандарди и нормативи за УП,потсети на периодот во 2019 год. кога УП за прв пат бил јавно презентиран во Советот каде учествувале Советници,граѓани од фелата на урбанизмот и урбанистичкото планирање,а присуствувале и жителите на село Нижеполе.Наведе дека на самата презентација имало реакции од жителите и граѓаните од фелата.Од страна на Општинската администрација им било кажано да се достават писмено сите забелешките за УП и дека истите ќе бидат разгледани,па наведе дека не била прифатена ниту една забелешка од страна на општинската администрација,наведе дека и оваа година на презентацијата се повтори исто како од претходно.Па постави прашање Доколку е со закон задолжително применувањето на стандардите и нормативните според овој правилник Дали тие што ќе гласаат ЗА да објаснат како ќе се заштитува и унапредува животната средина и како ќе се обезбеди рамномерен и одржлив просторен развој на населеното место?!
Одлуката за донесување на УП за село Нижеполе – Општина Битола,беше ставена на гласање и усвоена со 24 гласови ЗА,1 Против,2 Воздржани и 3 Советници се изземени од гласање.
					39.
Одлуката за одредување на просечна цена за утврдување на пазарната вредност на градежното земјиште за календарска 2023 година утврдена врз основа на извршените купопродажби во претходната година на подрачјето на Општината Битола по Катастарски Општини,беше ставена на гласање и едногласно усвоена (30ЗА).
					40.
Одлуката за одредување на просечна цена за утврдување на пазарната вредност на земјоделско земјиште, шумите и пасиштата за календарска 2023 година утврдена врз основа на извршените купопродажби во претходната година на подрачјето на Општина Битола по Катастарски Општини,беше ставена на гласање и едногласно усвоена (30ЗА).
					41.
Одлуката за кофинансирање на проект “Подобра социјална инклузија преку изградба на инфраструктура за млади, спорт и рекреација во руралните и урбаните средини во Пелагонискиот регион“,беше ставена на гласање и усвоена со 29 гласови ЗА и 1 Советник изземен од гласање.
					
42.
Одлуката за донесување на Урбанистички проект со план за парцелација за градежна парцела 5.2 и градежна парцела 5.4 (дел од КП бр.1639/1, КП бр.1639/2 и КП бр.1639/4 КО Битола 4) согласно ДУП за Ушици Блок 5 Битола (Одлука Бр.07-3787/20 од 29.12.2008 година) со намена комерцијални деловни намени, Општина Битола,беше ставена на гласање и едногласно усвоена (30ЗА).
					43.
Ѓорѓи Ѓорѓиевски рече,Комисијата за статут и прописи по разгледувањето на материјалот по точка 43,44,48 и 49 од дневниот ред,по дискусиите по точките 43,44 и 49 гласале со 3 гласови ЗА,по точка 48 гласале со2 гласови ЗА.
Одлуката за продолжување на воспоставената меѓуопштинска соработа помеѓу Општина Битола и Општина Новаци,беше ставена на гласање и едногласно усвоена (30ЗА).
					44.
Одлуката за продолжување на воспоставената меѓуопштинска соработа помеѓу Општина Битола и Општина Могила,беше ставена на гласање и едногласно усвоена (30ЗА).
					46.
Годишниот план за вработување во ЈОУДГ „Естреја Овадија Мара“Битола за 
2023 година,беше ставен на гласање и се гласаше со 14 гласови ЗА и 16 Воздржани.
						47.
Решението за уврдување на надоместок за членовите на Комисијата за урбанизам,беше ставено на гласање и едногласно усвоено (30ЗА).
					48.
Решението за давање согласност на Одлуката за измена и дополнување на Статутот на ЈКП „Водовод“Битола,беше ставено на гласање и едногласно усвоено (30ЗА).	
49.
Решението за давање согласност на Статутот на Приватната установа за вон семејна социјална заштита на стари лица Св.Спас с.Кравари Битола (пречистен текст),беше ставено на гласање и едногласно усвоено (30ЗА).
						50.
	Ѓорѓи Ѓорѓиевски рече,Комисијата за мандатни прашања по разгледувањето на материјалот по точките 50 и 51 од дневниот ред го поднесува следниот извештај:
1.По точката 51 од дневниот ред Комисијата за мандатни прашања,избор и именување предложи членови во Локалниот Совет за волонтерство на Општина Битола да бидат:
1.)Анита Ангелевска
2.)Златко Талевски
3.)Ферзије Асаноска
4.)Викторија Брдаровска
5.)Милчо Дули
6.)Даниела Ристова
7.)Горан Иваноски
8.)Пеце Крстевски
2.По точката 50 од дневниот ред Комисијата за мандатни прашања,избор и именување предложи членови за формирање Комисијата за изработка на Програмата за работа на Советот на Општина Битола за 2023 год. во состав:
1.)Габриела Илиевска,претседател
2.)Бојан Бојкоски,член
3.)Марта Ѓоргиевска,член
4.)Ненси Лозанче,член
5.)Мерита Исмајловска,член
6.)Жанета Ангелевска,член
7.)Иван Чулакоски,член
8.)Гаврил Трајковски,член
9.)Методија Илиевски,член
10.)Анастација Трајковска,член
11.)Борче Корлевски,член.

Членовите на Комисијата по точка 1 гласаа со 5 гласови ЗА,а по точка 2 гласаа со 4 гласа ЗА.

Решението за формирање Комисија за изработка на Програмата за работа на Советот на општината Битола за 2023 година,беше ставено на гласање и едногласно усвоено (30ЗА).
					51.
Решението за именување на членови во Локалниот Совет за волонтерство на Општина Битола,беше ставено на гласање и едногласно усвоено (30ЗА).



























Седницата заврши во 22,30 часот.
Седницата се снимаше на аудио касети и по нив се водат забелешки.
Седницата ја обработи Наталија Најдовска,референт за седници.


















Бр.09-200/2                                                                               ПРЕТСЕДАТЕЛ
27.12.2022год.                                                              на Советот на Општина Битола
 Б и т о л а                                                                                 Габриела Илиевска                   

